
Kãrensãam sõŋɩt gbãʋŋ 
 

Tʋne gʋlɩs gbãʋŋ-kãŋa ye tɩ sõŋ  kʋsaal 

kãrensãamnam. Bʋn-sɛ’ɛne be gbãʋŋ-kãŋa pʋʋɩ la 

kɛ’ bʋn-paale. Ba ẽne bʋn-sɛbɩne ne sõŋ kãrɩnsãam 

la ka õ yãŋ tɛ’ɛbʋ õ kãrʋŋ sʋŋa. Kãrensãama ya’a 

mi’i sɔ-sɛbɩne ka ba pa’al ʋ la sʋŋa, õ tʋʋma ne ẽ 

naana. 
 

Gbãʋŋ-kãŋa pʋʋɩ la kãrensãama  

ne bãŋ : 

• Sõsʋk,  

• ne kãrʋŋ,  

• ne gʋlɩsʋk ne ẽt sɛ'ɛm.  
 

La ya’a ẽ gɛɛlʋk (kãl),  

bɩsɩm I.N.A. gɛɛlʋk gbãʋŋ la 

pʋʋɩ. 

Tʋn sosɩt Wɩna’am ye õ ke ka gbãʋŋ-kãŋa wã tõ'on 

sõŋ kãrensãamnam la ba tʋʋma pʋʋɩ, ka nirip 

berʋgʋ ne yi zɩlɩm pʋʋɩ, ka bãŋ ba ne naan ẽŋ sɛ’ɛm 

ka tɩlɩgɩ tɩŋ tɔɔn. 

Mam nɔŋ  
kʋsaal gʋlɩsʋk 



4 

 

Kʋsaal karʋŋ sɔya 
 

Bʋn-sɛbɩne nat ka ya ẽŋ la wãna : 
 

1. Sõsɩk   (bɩsɩm gbãʋŋ-vãat 5 - 32) 

 

2. Karʋŋ   (bɩsɩm gbãʋŋ-vãat 33 - 37) 

- Dapɛk-tɩta'at zugu pa'alʋk ( tabɩlo-sabɩlʋk zuk ) 

- Gbãʋŋ la pʋʋɩ kãrʋŋ (lecture dans le livre) 

 

3. Gʋlsʋk  (bɩsɩme gbãʋŋ-vãat 38 -40) 

- Gʋlɩsʋk zãmesʋk dapɛk-tɩta'at zuk bee zãŋgɔm zuk 

- Adʋaas zuk gʋlɩsʋk 

- Gbãʋŋ (cahier) pʋʋɩ gʋlɩsʋk 

- Kelegem ka sob (dictée) 

 

4. Gɛɛlʋk 

Bɩsɩme I.N.A «Gɛɛlʋk 

Kãrensãam sõŋɩt sẽbɩt »  

la pʋʋɩ. 

Pa’alʋk wakat ne dollɩ sɛ’ɛm 

Beʋbeʋɩ : 
Kefa                          kefa 
 

 8 k  tɩ paae  8 k 30  sõsʋk 
 

 8 k 30  tɩ paae  9 k 15  kãrʋŋ 
 

 9 k 15  tɩ paae  9 k 45  gʋlɩsʋk 
 

 9 k 45  tɩ paae  10 k 15  vo'osʋk 
 

10 k 15  tɩ pae  11 k  gɛɛlʋk 
 

11 k  tɩ paae  11 k 45  karʋŋ 
 

11 k 45  tɩ paae  12 k  yʋʋma 
 

Zaam nɔɔt : 
 

15 k  tɩ paae  15 k 45 kãrʋŋ 
 

15 k 45  tɩ paae  16 k 15 gʋlɩlsʋk 
 

16 k 15  tɩ paae  16 k 45  gɛɛlʋk 
 

16 k 45  tɩ paae  17 k  yʋʋma  

   bee sɩɩlɩŋ 

1. Sõsʋk 
Sõsʋk la võot ẽne fʋ sõŋ ni-sɛbɩne ka fʋ pa'an la. Sõsʋk la yel 

tɔ'a la zuk natẽ ye õ yi «Mam pĩ'iluŋ kʋsaal gbãʋŋ» la pʋʋɩ. 

Sõsʋka võot ẽne ye tɩ sõs ne taaba yel tɔ'a la zuk yela, ka la 

sõŋ ni-sɛbɩne kelesɩt la ka ba paam bãŋɩt pɔ'ɔe, ka yãŋ bãŋ 

sɛ'ɛla ne ke ka ba ne tɩlɩg ka tɩŋ tɔɔn ne sɛ'ɛne ne sõŋ niripa 

ba vom pʋʋɩ. 

Kʋsaas tat sɩɩlɩŋ ne yet yee: «Bʋn-sõŋ da'arʋ õ meŋ.» La bɔɔt 

ye la pa'al ye sõsʋk la masɩm la be ne kãrensãama ni. 

Kãrenbiis la bãŋɩt ya'a pa’ase, la pa'al ye õ zãmesʋka ẽne 

sʋŋa. La sʋm me ka kãrensãam mɔrɩg õ meŋ ka tɛ'ɛbʋ õ 

zãmesʋka sʋŋa . 

Tʋn tẽerɩ ya ye la nat ka ya kãrem gbãʋŋ sɛbɩne ka ba zo 

gʋlɩs ne kʋsaal wʋʋ gbãʋŋ 

sɛbɩne tõ'on sõŋ ya sõsʋk la 

pʋʋɩ. 

La kɛ' tɩlaɩ ka kãrensãam tɔ'ɔ 

zɔ'ɔe, asee ka õ guuse ka 

sõsʋka da nɔk sãŋa zã'asa. La 

nat me ye ya bas fal wʋʋ minit 

pii la, ka ya bɔ'ɔs bɔ'ɔsa ne 

kpẽ'et zãmesʋka pʋʋɩ , ka nit 

woo yãŋ yisʋ õ bʋtẽ'et ne ẽn sɛ’ɛm. 

Zãmɩsʋk la yel tɔ'a la zuk ya'a tɔɩ tɩs so'one pa'an niripa,  

õ yel supervisɛɛt, bee kãrensãama so'o, bee ni-sɛ'ɛne mi'i sõsʋk 

la yel tɔ'a la zuk la sʋŋa, ka õ tɩna sõŋ ʋ. 

 

Sõsʋk la tɛ'ɛbʋk 

Zãmɩsʋk la yel-tɔ'a la zuk: La nat ye so'one pa'an niripa bɩse õ 

gbãʋŋ la pʋʋɩ, ka yãŋ tɛ'ɛbʋ õ pa'aluka . Asee ka õ bãŋ yel-tɔ'a 

la zuk la võot sʋŋa, pa'al kãrenbiis la. 
 

Kãrʋŋ la bal: La nat ka Kãrensãam la deŋ nɔk gbãʋŋ-sɛbɩne 

sõŋɩt ʋ la, kãrem wʋm ba võot 

sʋŋa, ka tɔ'ɔn yãŋ pa'al 

kãrenbiis la. La sʋm ka pa'anna 

tẽ'es sõsʋk la võot sʋŋa ka yãŋ 

bãŋ zãmesʋka ne naane tɩ kʋ 

sɛ’ɛm. 

La sʋm ka õ gʋlɩsʋ õ ne tẽ'es 

zãmesʋka võot sɛ’ɛm la zã'asa 

õ tɛ'ɛbʋk gbãʋŋ la pʋʋɩ ka tẽerɩ 

ba, ka da tɩ tãm. 

La nat ka Kãrensãam gãŋ ta’asʋk ayi bee atã ne õ gʋlɩs õ 

tɛ'ɛbʋk gbãʋŋ la pʋʋɩ, tɩ sõs ne õ kãrenbiis la kãrendook la 

pʋʋɩ. 

Kãrensãam la ne gãŋ yam ne sõsʋk la ne naane ẽŋ sɛ'ɛm ka nit 

woo yãŋ lebes ka ba tɩs taaba yam. Lanna la, õ tɛ'ɛbʋk la pʋʋɩ 

la, õ ne ɛ bɔ'ɔsa ne dol pa'alʋka yel-tɔ'a la zuka. Õ ne tɛ'ɛbʋ õ 

bɔ'ɔsa ne ẽ yãɩ ne õ bɔ'ɔsʋ õ kãrenbiis la sõsʋka sãŋa. La sʋm 

ka Kãrensãam la me sob bɔ'ɔsa la õ tɛ'ɛbʋk gbãʋŋ la pʋʋɩ, ka 

da tɩ tãm. 

Zãmɩsʋka ba'asʋka sãŋa sɛ'ɛl woo tɔ'ɔ neeme yãɩ ka niripa 

yãŋ yẽ sɛ'ɛlɩ ba pʋtẽ'et pʋʋɩ. 

 

 

 

 

 

 

 

Sõsʋk kãrendooka pʋʋɩ 
 

Tẽet: Lanne deŋ ka ya sɩŋ sõsʋk la, tẽegɩme bʋn-sɛ'ɛne gaat 

la ka kãrenbiis la yãŋ tẽe ba ne daa zãmɩs sɛ'ɛl la dabɩs-bane 

gaat la ni. 

 

Sõsʋk la ne pĩ'ilit sɛ’ɛm: 

La nat ka Kãrensãam la gãŋɩ õ yam, õ ne naane sɩŋ sõsʋk la 

sɛ'ɛm sɛ'ɛm. Õ tõ'on me kãrem sɩɩlɩŋ, bee sɛ'ɛl ne gʋlɩs gbãʋŋ 

so'o pʋʋɩ, ka zãmesʋk la yel-tɔ'a la zuk la ne tɩna nee nit woo 

yamɩ. 

Amaa, la kɛ' tɩlaɩ ka kãrensãama sɩŋ gbãʋŋ la kãrʋŋ daat  

woo nee. Õ ya'a gãŋ yam ye õ sɩŋ ne kaset bee õ nɔk foto 

kãne be gbãʋŋ la pʋʋɩ la tɔ'ɔ pa'ale, lina me ẽ sʋm. 

 

Tɩ nɔk makɩt: 

Kãrensãam la tõ'on me nɔk õ meŋ vom kaset ne ẽ sʋm ne yel 

tɔ'a la zuk la ka õ kãrem la, ka yʋ'ʋn sɩŋ sõsʋk Õ me tõ'on 

mɔt bɔ'ɔsa bɔ'ɔsɩ ba ka sõsʋka yãŋ tɩŋ tɔ'ɔtɔ . 

Yela berʋgʋ me be ka õ tõ'on nɔk sɩŋ 

sõsʋk la. Amaa sʋm ka tɩ gũuse ka sõsʋk 

la pĩ'ilʋk da ẽ bʋne arakõ daat woo nee. 

 

Kãrendook la pʋʋɩ sõsʋk la 

dollɩ sɔya ayi: 

1. Sõsʋk la ket ka tɩ bãŋɩrɩ taaba 

bʋtẽ'et: Sõsʋka ẽ bɔ'ɔsʋka ne lebɩsʋka. 

 

2. Yel-tɔ'a bĩŋɩrɩ bʋtẽ'erɩ :  

La ẽne yel-tɔ'a kãne ka ba bĩŋɩt sũut pʋʋɩ la. 

 

Zãmɩsʋk la tɛ'ɛbʋk sãŋa kãrensãama gãŋɩẽ yam: Õ gãŋɩtẽ õ 

ne bɔɔt ye õ ẽŋ sɛ’ɛm la. Kãrensãam-sõŋ tatẽ bʋtẽ'era me 

berʋgʋ. Kãrensãam la ya'a bɩs ka õ kãrenbiis la zɔ'ɔ me nõŋ 

sũ-bĩŋɩt yel-tɔ'a, õ tõ'on pa'asɩrɩ la . Amaa, la sʋm me ye õ 

mɔrʋg ka õ sõsʋk la ẽ a nɔk taaba bʋtẽ'era sõsʋk, ka ba 

pa'asɩt taaba yam wakat-wakat, boyela, kãrenbiis la me bɔɔtẽ 

ye ba sõsɩm. Ba bʋ bɔɔt ye ba kelesɩt ma'a nee. 

 

 

Bɔ'ɔsa: La ẽne mɔrɩgɩt ye kãrensãama 

wʋm pa'aluka ka õ ye õ pa'al niripa 

sʋŋa. Pa'alʋka yã'aŋa, õ ne tẽ'esɩ õ ne 

naane ẽŋ sɛ’ɛm voe wʋʋ 

zãmesʋka ne pa'al sɛ’ɛm la. Ya 

ya'a bʋ wʋm sɛ'ɛl võot sʋŋa, ya 

kʋn tõ'on ẽŋ pa'alʋka ne yel sɛ’ɛm 

la. 

 

Sõsʋk la pʋʋɩ, la sʋm ka 

kãrensãama la bɔ'ɔs bɔ'ɔsa bane 

ne ket ka kãrenbiis la wʋm pa'alʋka võot sʋŋa. Nirip la zã'asa 

ya'a wʋm pa'alʋka võot ba'as, õ tõ'on bɔ'ɔs ba bɩs, bane naane 

ẽŋ sɛ'ɛm ka maal wʋʋ pa'alʋka ne yel sɛ’ɛl la, ba daat woo 

vom pʋʋɩ. 

 

 

Bɔ'ɔsa la ẽne buuri ayi: 

1. Bɔ'ɔsa bane sõŋɩt kãrenbiis la ka ba wʋm zãmesʋka võot. 

(Bɔ'ɔsa bane ka ba lebɩsʋka be kãrʋŋ la pʋʋɩ.) 

Nam ne ẽŋ wela vo 

wțț pa‘alțka ne 

zãmǹs sǫ‘ǫm laa ?  

2. Bɔ'ɔsa bane sõŋɩt kãrenbiis la ka ba maan zãmesʋka ne yel 

sɛ’ɛl la ba vom pʋʋɩ. 

 

Asee ka Kãrensãam bãŋ me ye la kɛ' bɔ'ɔsa la zã'asa tat yõot 

sõsʋk la pʋʋɩ nee. Tɩ bɩs bɔ'ɔsa la, ne naane ẽ sɛ'ɛm sɛ'ɛm? 

Bãŋɩme ye tɩ kãrenbiis la lebɩsʋka ya'a ẽ «ẽe» bee «ayee» 

sõsʋka kʋn tɩŋ tɔɔnne. 

Lanne ẽ sʋm, ẽne ye nit woo tɩs õ bʋtẽ'et. Ya ya'a bɩs 

kãrensãama sõŋɩt gbãʋŋ la ne pa'al sɛ’ɛm la pʋʋɩ, bɔ'ɔsa sɛba 

be me ne sõŋe ya, ya pa'alʋka pʋʋɩ. La nat ye ya bɔ'ɔs bɔ'ɔsa 

la, wela welaa ? 

• Zãmɩs-kãŋa yel tɔ'a la zuk ẽ boo? 

• Yel-tɔ'a sɛbɩne pa'an tʋn sõsʋka võot ẽ bo ne boo ? 

• Zĩna yel-tɔ'a la pa'ane tɩ boo? 

• Bʋn-kãŋa buuri zo paa fʋ bee? 

Kibat kãŋa pʋʋɩ nee, boo nat ka tɩ ẽŋe,  

bee ka tɩ da ẽŋee? 

• Bo ka ya ne ẽŋ zĩna ka sak  

yel-tɔ'a la, ne sã’alɩ tɩ sɛ’ɛm laa ? 

Sã'alʋk kãrensãam yela 

 

1. Kãrensãam ya'a kpẽ' karẽndooɩ, la nat ka õ tarɩ õ tɛ'ɛbʋk 

gbãʋŋ. 

2. Õ tɔ'ɔm la nat ka la ẽ yãɩ ka niripa wʋmme la võot. 

3. Kãrensãam yõot ẽne ye õ kpemɩs kãrenbiis la , ka kɛ' ye õ 

tɔ'ɔa la bɔ'ɔ ba bʋraalɩm. 

4. Sõsʋk la sãŋa, la bʋ nat ye kãrensãama dɛ'ɛ kãrenbiis la 

bal tɔ'ɔra ka lebesɩt sãŋa woo nee. La nat ye õ tɩs kãrenbiis la 

nɔɔt ka ba lɛ taaba yam. Kãrensãam-sõŋ bʋ tɔ'ɔt zɔ'ɔra, amaa 

õ yel-tɔ'a la tat yõot . 

5. La kɛ' sʋm ka õ kpẽ'es niripa mɔɔɩ sõsʋka sãŋa. 

6. Kãrensãam meŋ mɔrʋgʋm ka da kpẽ' mɔɔɩ nee. 

7. Asee ka kãrensãama mɔrɩgɩt ka karẽnbiis la zã'asa la'asɩt 

sõs ne taaba . 

8. La nat me ka kãrensãama tɩs nɔɔt ka niripa zã'asa pa'alɩ ba 

tagɩsʋk la ne ẽ sɛ’ɛm. 

9. Karẽnbii ya'a tɔ'ɔt berʋgʋ ka bʋ gɔ'ɔra, kãrensãama ne 

lebes ʋ ne yam tɔ'ɔm, ka õ gɔ'ɔ, ka sɛba me yãŋ tɔ’ɔ. 

10. Kãrensãam la da ke ka niripa tɔ'ɔ sɛ'ɛl ka la bʋ kpẽ'et ne 

yel-tɔ'a la zugo. 

11. La ẽ sʋm ka Kãrenbiis  la yẽ ba vom pɔɔɩ, bʋn-sɛ'ɛne tat 

yõot pa'alʋka ne tɩ kʋ sɛ’ɛm la pʋʋɩ. 

12. Kãrensãam la gũusɩm ka da yõs sãŋa-kãne ka ba tɩ ʋ laa. 

Sõsʋk la pa'alʋk kõ'ob kõ'ob 
 

Tʋn ne gʋlɩs sɛ'ɛl la, ẽne pa’alʋk la woo yela. Lɛlɛ wã, 

tɩ ne yʋ'ʋn nɔk pa'alʋk la, kõ'ob kõ'ob pa'al kãrensãama ne 

naane ẽŋ sɛ'ɛm. 

Zãmɩsʋk berʋgʋ pʋʋɩ nee, bɔ'ɔsa la toŋɩ pʋrɩgɩt pʋrɩgɩt . 

Bɔ'ɔsa la zã'asa lebɩsʋka sõŋɩtẽ ka ba wʋmme bɔ'ɔsa sɛbɩne 

tɩnna la võot. 

Lanna ke ka ya bʋ nat ye ya ẽŋ yela la tula tulaa. 

Tɩ nɔk makɩt: Ya bʋ tõ'on sɩŋ bɔ'ɔs bɔ'ɔsa la yaat yaare, ka 

yʋ'ʋn naan lebɩ na bɔ'ɔs pĩ'ilʋka bɔ'ɔsa . 

Bɔ'ɔsa sɛbɩne lebɩsʋka ne be neesɩm zãbɩn la ( ) pʋʋɩ la. Ya 

ya'a kãrem nina, ya ne yẽ lebɩsʋka . 

 

Lebɩsa sɛbɩne be neesɩm zãbɩn la pʋʋɩ la be kãrʋŋ la balɩ, bee 

ba ẽne bɔ'ɔsa bane bɔɔt ye nirip zã'asa tɩsɩ ba bʋtẽ'era. 
 

La sʋm ye kãrensãama deŋ bɔ kãrʋŋ la zĩ'i, ka kãreme la sʋŋa 

yiri, ka sõsʋka sãŋa, ka õ nɔk tɔ'ɔ pa'al kãrenbiis la. 

La ẽne tɩlaɩ ka 

kãrensãama yãŋ 

kãrem sʋŋa sʋŋa, 

wʋʋ õ ne tɔ'ɔt 

sɛ'ɛm la. 

Pa’alʋk-1-dãan 
 

Tɔ’ɔm la zuk :  
La sʋm ye tɩ mi’i kãr ʋŋ  
ne gʋlɩsʋk. 
 

Ya tõ’on pĩ’ilim ne bɔ’ɔs-

bama :  

• Ya ya’a mi’i karʋŋ ne gʋlɩsʋk, ya ne yãŋ sõŋ ya meŋ wela 

welaa ?  

• Ya vom pʋʋɩ ne, la ẽne tɩlaɩ ka ya mɔt gbãʋŋ-banee ? 

 (Dɔ’ɔm gbãʋŋ, ka’at didantite, laafɩ gbãʋŋ, bãk ka’at ..; etc.) 
 

Sɛ’ɛne nat ka tɩ bãŋ : 

<Yam nɔkɩrɩ fʋ tɩrãan ni.> 

Ni-sɛ’ɛne zɔ’ɔ mi’i sɛ’ɛl la, gʋlɩsɩ me ba bãŋɩta yela ẽŋ gbãʋŋ 

pʋʋɩ ye ni-sɛba kãrem ka la me sõŋ ba. 
 

La ya’a ẽne kʋsaal, ba gʋlɩs : 

« A Yisa Masia Laba-sʋŋ  

ka a Marɩk gʋlɩse»,  

« SIDA gbãʋŋ »,  

« Kʋsaal gʋlɩsʋk sɔya » 

« Yʋʋm wãrɩs gbãʋŋ »,  

« Nawɩn bʋn-naanɩs gbãʋŋ» 

« Mam kʋsaal pĩ’ilʋŋ gbãʋŋ» 

« Sɩɩlɩs gbãʋŋ»; « Lomɩsa gbãʋŋ».  

Pa’alʋk-2-dãan 
 

Tɔ’ɔm la zuk :  
Kɔ’ɔ-be’ere tɩt bã’as. 
 

Ya tõ’on pĩ’ilim ne  

bɔ’ɔs-bama :  

• Bo tɩt nit sãaa ? 

• So’o ya’a nuut kɔ’ɔ-be’et, bo wɩɩm ye õ nɔk ʋ? 

• So’o ya’a nuut kologɩ kɔ’ɔm, la ẽ sʋm bee? Boyela? 

 

Kãrʋŋa bal : 

See ka kãrensãama mɔrʋg ka kãrem 

gbãna berʋgʋ ka paam bãŋɩt pɔ’ɔ. 

 

Sɛ’ɛne nat ka tɩ bãŋ :  

• Tɩ da lobɩt sa’at kɔ’ɔme nee. 

• Tɩ da dʋ’ʋn bee yẽ’ bĩn kɔ’ɔme nee. 

• Tɩ da bas nii ka ba kpẽ’et kɔ’ɔme nee. 

• Tɩ me da kɔɔt kolɩs nɔyã nii. 

• Tɩ da nuut kɔ-be’ere.  

Ya ya’a ẽne biise bee bʋnkʋra, kɔ-be’ere tɩt bã’as woo :  

sãa, ne pʋ-ma’asʋk, ne bʋn-dʋ’ʋrʋm, ne tifoid fiiva, ne 

dʋ’ʋrʋm bã’as, yĩili, ne bã’as sɛba me.  

Pa’alʋk-3-dãan 

 

Tɔ’ɔm la zuk :  

Tɩ sel tɩɩs, ka la sõŋɩ tɩ. 

 

Ya tõ’on pĩ’ilim ne  

bɔ’ɔs-bama :  

 

Tɩɩs la sõŋ nirip la wela wela ? 

• ( Ba tɩtẽ mã'asʋm,  

• ba dɩt ba biis, 

• ba ẽne kõbɩt ne bʋnkõbɩt dɩɩp,  

• ba ne tɩtɩ tɩ daat ka tɩ mɔt dʋgʋt dɩɩp, ka kõ’ot dãam, ka 

maan kʋgʋs, ka pĩn dot, ka yõ’ot sãana, 

• Ba biis ẽne dɩɩp-kãne sõŋɩt tɩ niŋa gu’ut bã'as, 

• tɩ tarɩ ba vãat dʋgʋt zẽet, ka tara ba yã’a ne ba pa’at 

maan tɩɩm. Ka tarɩ ba kpaam dɩt ka sõot niŋ.  

• Ba sõŋɩrɩ tɩ ka sa-kɔ’ɔm bʋ urɩgɩt tɩntãnde. 

• tɩɩs ya’a zɔ’ɔ, ba sõŋrɩ tɩ ket ka saa niit sʋŋa 

• tɩ nɔkɩrɩ ba daat maan lʋmɩs, ne gimbenam, ne 

tebulnam, ne sɛ’ɛlnam berʋgʋ ...) 

Bɔ’ɔsʋk bane pa'an lanne nat ka tɩ ẽŋ sɛ'ɛm: 

• Tɩ ya’a sel tɩɩse, tɩ ne bɩsɩ ba wela wela ka ba kʋn kpii ? 

 (Bɩsɩme foto la ka lebɩs bɔ’ɔsa la.) 

Pa’alʋk-4-dãan 

Tɔ’ɔm la zuk :  
Gaarɩm tat zẽ-sɛbene sõŋɩt  
nisaal gu’ut bã’as. 
 

Ya tõ’on pĩ’ilim ne bɔ’ɔs-bama :  

• Nam sʋʋɩ nee, anɔ’ɔn tat gaarɩm ? 

• Bo ke ka ya mɔt gaarɩm ? 

• Nam kɔɔt bo gaarɩm la 

pʋʋɩ nee? 

Sɛ’ɛne nat ka tɩ bãŋ : 

Ne zẽ-bane sõŋɩt nit gu’urʋ  

õ laafɩ: 

zẽ-vãat zã’asa, tomat (ntoos), 

leemu, lembut, komma, salaat, 

kõnkõmbʋt, ma’ana, su, maŋgo, 

karɔtɩ 

albasa, boofɩre, ne zẽ-sɛba ... 
 

Bɔ’ɔsʋk bane pa’an lanne nat ka tɩ ẽŋ 

sɛ’ɛm: 

Ya ya’a bɔɔt ye ya maal gaarɩm,  

bo ne bo ka ya ne mɔraa ? 

Pa’alʋk-5-dãan 
 

Tɔ’ɔm la zuk :  
Fʋ bii ya‘a sãat, la nat  
ka fʋ tɩs ʋ kɔ‘ɔ-kane mɔt  
yaarɩm, ne sikit ka õ nuut. 
 

 

 

Ya tõ’on pĩ’ilim ne bɔ’ɔs-bama :  

• Anɔ’ɔn ka sãa nan bʋ nɔkee ? 

• Bo ne paa bi-kãne sã’araa ? 

• Fʋ bii ya’a sãat, fʋ ye fʋ ẽŋ bo ka la sõŋ ʋʋ ? 

 

Sɛ’ɛne nat ka tɩ bãŋ : 
 

Sãa ya’a mɔt biiya, asee ka fʋ nɔk sikir anii, ka pɔ’ɔ yaarɩm 

zom dɩɩsõŋ pʋsʋk, ne fʋ los kɔ’ɔ-sʋŋe ne paa litir arakõ, ne fʋ 

gẽrɩg tɩ ʋ.  

La ẽ sʋm ka fʋ lem kɔ’ɔma bɩs yaarɩm ya’a bʋ gãŋe, ka yʋ’ʋn 

naan tɩ bii la ka õ nu. 

Lina yãŋa, la nat ka fʋ mɔt bii la tɩŋ dɔ’ɔta ka ba tɩ bɩs ʋ.  

Pa’alʋk-7-dãan 

Tɔ’ɔm la zuk :  

Yagbɩm dã’aŋ-võk paalɩk,  

ka õ bʋ sã’am daare.  

Ya tõ’on pĩ’ilim ne bɔ’ɔs-bama :  

• Tɩ ye tɩ ẽŋ wela ka da sã’am daaree ? 

• Nam mi’i bane mɛt dã’aŋ-võk paala la sɛ’ɛm bee? 

• Bo ka ya mɔt mɛt dã’aŋ-võk paala laa ? 

• Boyela ka ba sã’ane ya ye ya mɛm dã’aŋ-võk paalaa? 

Ya ya’a gelegɩt daat la ka ya da’at la ligiri, ya ne yẽ ye dã’aŋ-

võk paala la tɩtɩ ya sõŋɩt berʋgʋ.  

 

Pa’alʋk-8-dãan 

Tɔ’ɔm la zuk :  
Tɩ sõŋ pɔ‘ɔ-pʋʋs woo. 
Ya tõ’on pĩ’ilim ne bɔ’ɔs-bama :  

 

• Tɩ ye tɩ ẽŋ bo sõŋ pɔ’ɔ-pʋʋsee ?  

• Boyela ka la bʋ nat ye pɔ’ɔ-pʋʋ tʋk ze-tebɩsaa ? 

• Bo ne bo ẽ sʋm ka pɔ’ɔ-pʋʋ ne naane dɩɩ ? 

• Bo tʋʋma ka pɔ’ɔ-pʋʋ ne yãŋ tʋm ? 

Pa’alʋk-9-dãan 
Tɔ’ɔm la zuk :  
Fʋ ya’a gʋ’ʋl nɔɔs, 
fʋ ne paam gela berʋgʋ.  

Ya tõ’on pĩ’ilim ne bɔ’ɔs-

bama :  

• Anɔ’ɔn gʋ’ʋn nɔɔsee ? 

• Boyela ka ba gʋ’ʋn nɔɔsee ? 

• Nɔɔs gʋ’ʋlʋk tɔyaa ? 

• Nɔɔs wɩɩm ẽ bo ne boo ?  

• Bã’as ya’a mɔrɩ ya nɔɔs, ya ẽŋɩt boo ? 

• Tɩ ne ẽŋ bo ka nɔɔs gʋ’ʋlʋk ẽŋ sʋŋaa ? 

Tɩ ya’a gʋ’ʋl nɔɔs tɩ ne yẽ yõot berʋgʋ : gela, nimbe, ligiri, 

põ’osʋm/bugulum, tɩ ne malɩs yela, ne sɛba me ya’as. 

Pa’alʋk-10-dãan 

Tɔ’ɔm la zuk :  

Tɩ pɛɛ tɩ fẽ’et sãŋa woo. 

 

Ya tõ’on pĩ’ilim ne bɔ’ɔs-bama :  

• So’o ya’a pɔgɩlɩm, õ ẽŋɩt welaa ? 

• Ya ne tɩŋ logotot yiri, bee ya pa’atẽ yiri nee ? 

• Ya tɛ’ɛbɩt fẽ’et wela welaa ? 

• Ya ya’a bʋ tɛ’ɛb fẽ’ʋgo, bo ne ẽŋee ? 

Sɛ’ɛne nat ka tɩ bãŋ : 

Tɩ ya’a pɛɛrɩ tɩ fẽ’et sãŋa wusa, ba kʋn sãŋ ka põ’oe. Tɩ deŋe 

nɔk kɔ’ɔ-sʋm bee tɩ dʋgʋ kɔ’ɔmba bas ka la ma’a, ka tɩ nɔk 

pɛɛ fẽ’ʋka. Ka pa’as yaarʋm bɛ’ɛla kɔ’ɔme la, bee tɩ nɔk kɩ’ɩbo 

deŋe pɛɛ fẽ’ʋka. La ya’a ẽ fẽ-paale, tɩ ne nɔkʋm «betatin» bee 

tɩ-sɛba deŋe ẽes fẽ’ʋka dẽ’eta. Ka yʋ’ʋn ẽŋ fẽ’ʋk kpaam sõo ʋ, 

bee nɔk tɩ-zom yugus ʋ. Ka ẽŋ «kompres» ka paal 

gũm õ zuk. Ka yʋ’ʋn nɔk pɛɛn ne bʋ mɔt dẽ’ere ka 

ẽ yãɩ, vil ʋ. 

 

Pa’alʋk-11-dãan 
Tɔ’ɔm la zuk :  
La sʋm ka fʋ bii bɩ’,  
ka fʋ yʋ’ʋn dɔ’ɔ õ pitu. 
 

Ya tõ’on pĩ’ilim ne bɔ’ɔs-bama :  

• Tɩ yaanam da yẽ’et bii yʋʋma alɛ-lɛɛ ? (Tɩ yaanam da 

yẽ’et biis ne yʋʋma ayi bee yʋʋma atã.)  

• La nat ka tɩ yẽ’ biis wela welaa ? (La nat ka tɩ da yẽ’ 

biis tɔ’ɔtɔ.) 

• Tɩ ya’a yẽ’et biis pilim, la ne ẽŋ welaa ? (Ba kʋn yẽ 

laafɩ, dɩɩp kʋn sɛkɩ ba, ba ekol kãrʋŋ ne ba tɛ’ɛbʋk ne 

ẽŋ took, ba manam kʋn yẽ laafɩ, ka ne namɩsɩt yʋʋm 

woo ...) 

• Tɩ ya’a bɔɔt ye tɩ ya’ag dɔ’ɔm la, tɩ ẽŋɩt welaa ? (Tɩ tɩŋ 

dɔ’ɔta ni dɛ’ɛ sã’alʋk ...) 

• Boyela ka la ẽ sʋm ye tɩ gut yʋʋma ayi bee atã ka naan 

yẽ’ biigaa ? (La ẽ sʋm ye tɩ gut yʋʋm ayi bee atã ka 

yʋ’ʋn yẽ’ bii la, ka ba yãŋ bɩ’ɩ sʋmɩre, ka ba manam me 

yãŋ vo’os ... ) 

 

Pa’alʋk-13-dãan 

 

Tɔ’ɔm la zuk :  

Bii ya’a paa wãrɩs atã,  

la nat ye õ dɩ dɩ-sʋma  

pa’as õ ma bĩ’isim. 

 

Ya tõ’on pĩ’ilim ne bɔ’ɔs-

bama :  

• Bɩsɩme fotoname ayi la, ka pa’al 

bi-kãne mɔt laafɩ. 

• Bii ya’a mɔ’ɔrɩ õ ma bĩ’isim ma’a, la ẽ sʋm bee ? 

(Õ bʋ bɩ’ɩ tɔ’ɔtɔ, õ kʋn yẽ laafɩ, õ yama bʋ bɩta, 

õ ẽne bi-bã’at ...) 

• Bii ya’a paa wãrɩs atã, bo ka ba ne pa’asʋ õ ma bĩ’isim 

ni ka la sõŋ ʋʋ ? 

(Ba ne tɩt ʋ bẽet, ne tɩɩs wola, ne nim bee zĩmi ...) 

• Bo ke ka ba ye tɩ pa’as dɩ-sʋma sɛba bii ma bĩ’isim la 

nii ? 

 



23 

 

Pa’alʋk-14-dãan 

Tɔ’ɔm la zuk :  

Tɩ malɩgɩ tɩ ya’. 

 

Ya tõ’on pĩ’ilim ne bɔ’ɔs-bama :  

• Ne nama, boo ke ka yit tat yõoree ? 

• Ka ya yit ya’a sã’am, ya ẽŋɩt welaa ? 

• Tɩ ye tɩ dol sɔ-kãne ka yãŋ malɩgɩ tɩ yiree ? 

• Bo ne bo ka tɩ nɔk malɩgɩ tɩ ya’ ? 

• Tɩ ne nɔk bo mɛ do-kãne mɔt pãŋ ka yuuraa ?  

 

Pa’alʋk-15-dãan 

Tɔ’ɔm la zuk :  
Banẽka sõŋɩr ɩ tɩ,  
tɩ bɩs õ yela sʋŋa. 
 

Ya tõ’on pĩ’ilim ne bɔ’ɔs-bama : 

• Nam nɛɛme ya zom yaa nee ? 

• Nam mɔt banẽka ya tɩŋɩ nee ? 

• Banẽka yõot ẽ boo ? 

• Ya bɩsɩt banẽka la wela wela ka õ kʋn sã’am ? (La ẽ sʋm 

ye ya gãŋ nirip ka ba bɩsɩrʋ õ yela. Ka bĩŋɩt ligiri õ ne 

naane tɩ sã’am yela. Ka tɛkɩm kpaam me tɔ’ɔtɔ. Ka da ke 

ka kpaam la pɔ’ɔ ʋ. Ka saasʋ õ ninkãas.)  

 

 

Pa’alʋk-16-dãan 

 

Tɔ’ɔm la zuk :  

La sʋm ka tɩ maalɩ tɩ 

ka’at didãntite. 

 

Ya tõ’on pĩ’ilim ne bɔ’ɔs-bama :  

• Nam zã’aza mɔrɩ ya ka’at didãntite bee ? 

• Ka’at didãntite yõot ẽ boo ? 

• Fʋ ye fʋ ẽŋ wela ka maal ɩf ka’at didãntitee ? 

• Fʋ ka’at didãntite ya’a bo, fʋ ne ẽŋ boo ? 

 

Pa’alʋk-17-dãan 

Tɔ’ɔm la zuk :  

Bʋtẽ’et dãan bʋ sã’am õ ligiri. 

 

Ya tõ’on pĩ’ilim ne bɔ’ɔs-bama :  

• Tɩ ne dɩtɩ ligiri la wela wela ka la sõŋɩ tɩɩ ? 

• Nam mɔrɩ ya ligiri la tʋm boo ? 

• Bo ka tɩ bʋ tõ’on maal ne tɩ ligirii ? 

• Tɩ ye tɩ ẽŋ wela dɩ tɩ ligiri la ka ke bĩŋ beogoo ? 

 

Pa’alʋk-19-dãan 

Tɔ’ɔm la zuk :  

Ba ẽtɩ pɩɩs me dook,  

ka mɔŋ naŋ bʋʋt. 

 

Ya tõ’on pĩ’ilim ne bɔ’ɔs-bama :  

• Naŋ nan tõ fʋ kʋrʋm ? Yaa nee ? 

• Bo ket ka naŋ ne tõ nit dooɩ nee ? 

• Boyela ka la nat ka tɩ pɩɩsɩ tɩ dote, bee tɩ ne be zĩ’i-sɛ’ɛ 

zã’asaa ? 

• Sɩɩlɩŋ-kãŋa bɔɔrɩ yel ye boo ? (Sɩɩlɩŋa võot ẽne ye la ẽne 

sʋm ka so’o woo maal õ tʋʋma, ka da ye so’o ẽŋ õ.) 

 
 

Pa’alʋk-20-dãan 

 

Tɔ’ɔm la zuk :  
Terko ne nii-kũut me sõŋɩr ɩ tɩ. 
Ya tõ’on pĩ’ilim ne bɔ’ɔs-bama :  

• Tɩ yaanam da tʋm ne bo ba potɩ nee ? 

• Nam mɔt terko tʋm boo ? 

• Nam mɔt nii-kũut tʋm boo ? 

• Terko ne nii-kũut yõot ẽ boo ? 

• Ba ya’a yel ye fʋ kɔɔsʋme fʋ nii-kũuta, bee fʋ terko la, 

fʋ ne lebɩs ye boo ? 

 

 

Pa’alʋk-21-dãan 

Tɔ’ɔm la zuk :  

See ka tɩ bãŋe tɩ biis ne bɩt 

sɛ’ɛm. 

 

Tẽeme ya ne zãmɩs sɛ’ɛl 

pa’alʋk 5 ne 13 pʋʋɩ la. 

 

Ya tõ’on pĩ’ilim ne bɔ’ɔs-bama : 

• Anɔ’ɔname tɩn dɔ’ɔta makɩrɩ ba biisee ? Boyelaa ? 

• Ya ya’a mak biis la naae, logotota ẽŋɩt welaa ? 

• Biis la ya’a bʋ bɩt pa’asɩra, tɩ ye tɩ ẽŋ welaa ? 

• Bo ne bo ka ba gʋlɩsɩ biis la karɩne pʋʋɩ ? 

• Nɔɔr alɛ ka ba makɩrɩ biis la wãrɩk pʋʋɩ nee ? 

Pa’alʋk-22-dãan 

 

Tɔ’ɔm la zuk :  

Tɩ mɛ zãngɔɔma gu’ul bulus nɔyã. 

 

Ya tõ’on pĩ’ilim ne bɔ’ɔs-bama : 

• Nam mɛ zãngɔma gu’ulɩ ya bulus nɔyãa ? 

• Boyela ka ya mɛt zãngɔma gu’une ya bulus nɔyãa ? 

• Nam ẽtɩ nɔk bo mɛ zãngɔmaa ? 

• Anɔ’ɔn ne sõŋɩ tɩ ka tɩ mɛ zãngɔma gu’ul tɩ bulus nɔyãa ? 

 

 

 

Pa’alʋk-23-dãan 

 

Tɔ’ɔm la zuk :  
Tɩ gbã’anɩm fuuroogɩ ka 
dũmɩs da dũmɩ tɩ. 

Ya tõ’on pĩ’ilim ne bɔ’ɔs-bama : 

• Boyela ka tɩ gbã’an fudotɩ nee ? 

• Tɩ ye tɩ ẽŋ wela ka paam fudotee ? 

• Dũmɩs ya’a dũm tɩ, bã-kãne ne gbã’a tɩɩ ? 

• Dũmɩs furook ligiri paa welaa ? 

• Dũmɩs furook yõot ẽ boo ? 

Pa’alʋk-25-dãan 

 

Tɔ’ɔm la zuk :  

La nat ka lɛɛp bãŋ  

gʋlɩsʋk ne kãalʋk. 

 

Sɩɩlɩŋ arakõ yete tɩ yee: 

« Ami’i dɩtɩ Azɩ’. » 

 

Ya tõ’on pĩ’ilim ne bɔ’ɔs-bama : 

• Pa’alɩme sɩɩlɩŋ kãŋa võot: «Ami’i dɩtɩ Azɩ’.» 

• Gɛɛlʋk yõot ẽ boo ? 

• Gʋlɩsʋk yõot ẽ boo ? 

• Lɛɛp ne ẽŋ wela ka õ tʋʋma tɩŋ tɔɔn nee ? 

• Bo ne tõ’on lub lɛɛbaa ? 

 
 

Pa’alʋk-26-dãan 
Tɔ’ɔm la zuk :  

Tɩ tu bĩn-bogɩt ne tɩ 

gu‘ulɩ tɩ mɛŋ ne bã‘as. 
 

Ya tõ’on pĩ’ilim ne bɔ’ɔs-bama : 

• Anɔ’ɔname tu bĩn-bogɩrɩ ba yaa nee ? 

• Bĩn-bogɩt tuup sõŋɩrɩ tɩ wela welaa ? 

• Tɩ ya’a bɔɔt ye tɩ tu bĩn-bogɩt, tɩ ne ẽŋ welaa ? 

• Tɩ ye tɩ mɔrɩ tɩ bĩn-bogɩta wela wela ka laafɩ zĩ’in nee ? 

• Bĩn-bok ligiri paa welaa ? 

 

 

Pa’alʋk-27-dãan 

 

Tɔ’ɔm la zuk :  

Nɔkɩm fʋ yoot sũ’ul 

dũmme, ka ba ne sõŋ fʋ 

tʋk. 

 

Ya tõ’on pĩ’ilim ne bɔ’ɔs-bama : 

• Nasaarnam yet yee : « Sõŋɩm fʋ meŋ ka Wɩna’am naan 

sõŋɩ fʋ. »  

• Sɩɩlɩŋ kãŋa bɔɔt ye õ yel ye boo ? 

• Tʋn ya’a bɔɔt ye tɩ malɩgɩ tɩ vom, tɩ ne ẽŋ welaa ? 

(See ka tɩ tʋm; tɩ ne maan  

 grupema nam, ka yãŋ pẽŋ  

 ligiri gʋmna ni, ne tɩ lɛɛbe.) 

• Tɩ ne ẽŋ wela ka paam  

 nu’uk tʋʋmaa ?  

 (Tɛɛla, fita, kampĩnta,  

 dɔrɩba ...) 

Pa’alʋk-28-dãan 

Tɔ’ɔm la zuk :  
 

Fʋ ya’a bɩsɩrɩ fʋ gʋ’ʋl 
sʋŋa, fʋ ne yẽ õ yõot. 

 

Ya tõ’on pĩ’ilim ne bɔ’ɔs-

bama : 

• Nam tɩŋa dɩm gʋ’ʋl boo ?  

• Bo ka ya nɔkɩt tɩtɩ ya kõbɩree, bee ya kpĩini bee ya 

nɔɔsee ? 

• Ya ya’a bɔɔt ye ya gʋ’ʋl la ẽŋ sʋŋa, ya ne ẽŋ welaa ? 

• Gʋ’ʋl la yõot ẽ boo ? 

 

See ka ya bãŋ ka bɔk kpĩ’ini ne nɔɔs, ka bɔk bʋʋs ne pe’es, 

Ka me bɔk niigi ne bʋmɩs. Ya la ke wela bane namɩsɩt taaba 

ka ba wɩɩm me loŋɩt taaba. See ka ya me kpẽ’ kukutnam pʋʋ 

weleg kukut-daat ne kukut-biit ne kukut-yã’as kõ’ob kõ’ob.  

 

Pa’alʋk-29-dãan 

 

Tɔ’ɔm la zuk :  

Wii-nuup sã’amme nit. 

 

Ya tõ’on pĩ’ilim ne  

bɔ’ɔs-bama : 

• Nam mi’i ni-sɛ’ɛp ka ba nu wii bee ? 

• Bam dɩm vom ẽ wela welaa ? 

• Ka ba ba’asʋk ẽ wela welaa ? 

• Wii-nuup sã’am nit wela welaa ? 

•  Tɩ ne ẽŋ wela ka tɩ biis la da nu wii ? 

 
  

 
 

 

Pa’alʋk-31-dãan 

 

Tɔ’ɔm la zuk :  

Tɩ dɩgɩlɩ tɩ ligiri bãnkɩ  

ka na’ayĩis da zu tɩ. 
 

Ya tõ’on pĩ’ilim ne  

bɔ’ɔs-bama : 

• Nam sʋʋɩ, anɔ’ɔn ka ba zu õ ligirii ? Yaa nee? 

• Nam bãnk be yaa ne, ka ya ne yãŋ dɩgɩlɩ ya ligirii ? 

• Boyela, ka ba dɩgɩn ligiri bãnkɩ nee ? (ye tɩ gu tɩ ligiri la 

ne bugum, ne mɔk, ne na’ayĩinam, ka la da bɔe. Tɩ ya’a 

dɩgɩlɩ tɩ ligiri la bãnkɩ, la ne dɔ’ɔ pɔ’ɔ ʋ ka tɩ yẽ yõot ...) 

• Ya ya’a bɔɔt ye ya dɩgɩlɩ ya ligiri bãnkɩ, ya ne dol sɔ-

kãnee ? 

Pa’alʋk-32-dãan 

 

Tɔ’ɔm la zuk :  

Nu’u ʋ arakõ bʋ tõ’o vaa zom. 

 

Ya tõ’on pĩ’ilim ne  

bɔ’ɔs-bama : 

 

• Sɩɩlɩŋ kãŋa võot ẽne boo ? 

• Nam zo la’am taaba tʋm ? Wakat-kãne, ka la ẽ tʋʋm 

kãnee ? 

• Ɛɛme sɩɩlɩs ne wãnne sɩɩlɩŋ kãŋa.  

• (Haya, haya, zãkɩt sʋgʋt.  

• Bii dakõ bʋ tõ’on gbã’a tɩ-bãndaʋk zʋʋre.  

• Gũmgũme ẽ na’ap.) 

• Tɩ ne ẽ gãn gãn (kõ’ob kõ’ob) la, ka tɩ ta’asa me ẽ kõ’ob 

kõ’ob la, tɩ ye tɩ ẽŋ wela yãŋ tʋm ne taabaa?  

• Nam tat grupemãname ya tɩŋɩ nee ?  

•  

Tɩ ya‘a be ne taaba, la ẽne tɩlaɩ ka tɩ wʋm taaba ka ne tɩ 

la‘am taaba bɩs bʋn-line sõŋɩrɩ tɩ zã‘asa. (Kooperative, 

asosiasion, grupemã, buuri kãrʋŋ yela ...) 

Pa’alʋk-33-dãan 

 

Tɔ’ɔm la zuk :  
Bãŋɩm ye SIDA bã’a la 
sã’amme vom. 

Ya tõ’on pĩ’ilim ne  

bɔ’ɔs-bama : 

 

• Nam zo wʋm ka ba pa’at SIDA yelaa ? 

• SIDA ẽ boo ? 

• Ba ẽŋɩt wela bãŋɩt ye so’o mɔt SIDA ? 

• SIDA nɔkɩt niripa wela welaa ? 

• Bo ka tɩ ye tɩ nɔk zãb ne bã’a kãŋaa ? 

• SIDA la ta’asɩt bo tɩ tɩŋɩ la naa ? (took, ta’asʋk, namsʋk, 

nɔŋ, sũ-sã’aŋa, kũm, yi-wã’aʋk ...) 

• Kãrɩme SIDA gbãʋŋ sɛ’ɛne ka ba gʋlɩs la, ka ya ne bãŋ 

la võot paas. 

Pa’alʋk-34-dãan 

Tɔ’ɔm la zuk :  

Fʋ ya'a bẽ'et, fʋ tɩŋ  

logotot yiri tɩ bɔ laafɩ. 
 

Ya tõ’on pĩ’ilim ne  

bɔ’ɔs-bama : 

• Anɔ’ɔn nan bʋ tɩŋ logotot yiri kʋrʋm ? 

• Tɩ yaanam da tɛ’ɛb ba meŋ wela welaa ? 

• Bo ke ka tɩ tɩn logotot yiri nee ? 

• Bo ke ka ni-sɛba bʋ tɩn tɛ’ɛbɩrɩ ba meŋ logotot yiri nee ? 

• Bo ka ba ne tõ’on ẽŋ gu’ul nit ka bã’a da nɔk ʋʋ ? 

 

Pa’alʋk-35-dãan 

Tɔ’ɔm la zuk :  

Akpelemtẽt mɔrɩ õ bii tɩŋ  

tɩ kis ye õ gu’ul ʋ ne bã’as. 
 

Ya tõ’on pĩ’ilim ne  

bɔ’ɔs-bama : 

• Nam zo tɩŋ tɩ kũs ya meŋ gu’ul bã-kãnee ? 

• Nit tõ’on kũs õ meŋ gu’ul bã’a la ka õ sĩn ka nɔk ʋ bee ? 

• Kãalɩm bã’-bane ka ba tõ’on kũs ka bã’a la da nɔkɩ ba 

dɩma. 

• Ni-kãne nat ne kũsʋgoo? 

Pa’alʋk-37-dãan 

 

Tɔ’ɔm la zuk :  

Tɩ mɔ karẽŋ gbãʋŋ  

ka bãŋ sɛ’ɛl. 

Ya tõ’on pĩ’ilim ne  

bɔ’ɔs-bama : 

• So’one bʋ tõ’on kãrema 

ẽne yʋʋm-bama zɔ’ɔm. 

• Kãrʋŋ bãŋɩt yõot ẽ boo ? 

• Fʋ ya’a mi’i kãrʋŋ fʋ ne yãŋ kãrem Wɩna’am gbãʋŋ, ka 

bɩs ɩf fʋ lɛɛbʋk ne tɩn sɛ’ɛm. 
 
 

Pa’alʋk-38-dãan 
 

Tɔ’ɔm la zuk :  

Haya, dɔɔm tʋm, 
ka zĩ’i zaalɩm kɛ’ yõore. 

Ya tõ’on pĩ’ilim ne  

bɔ’ɔs-bama : 

• Anɔ’ɔn be ka bʋ tʋmaa ? 

• Wɩna’am sẽbɩt yel ye so’one bʋ tʋmma da dɩta. 

• Tʋmtʋn nat ne õ yɔɔt. 

• Tʋʋm bo ne tʋʋm bo ne tɩ ya ligirii ? 

• Nit ya’a tʋmma, bane bʋ tʋm la tɩnne na fãarʋ õ ligiri. 

• Fʋ ya’a tʋm paam ligiri, fʋ ne ẽŋɩ la welaa ? 

2. Kãrʋŋ 

Dapɛk-tɩta’at zuk pa'alʋk (au tableau noir) 
 

Kãrʋŋ la ne dol sɔ-sɛ’ɛ dapɛka zuk la wãna: 

Deŋɩm bõo yuus ayi dapɛka zuk wʋʋ line be tɩŋɩta. 

 

 

 

 

1   Tɔ’ɔm la zuk (phrase clé) 
 

Gʋlɩsme Tɔ’ɔm la zuk yu-bane ka ya deŋɩm bõo la pʋʋɩ. 

Ka kãrem tɔ’ɔm la zuka ne zo gʋlɩs la nɔɔr atãŋa. Lina yãŋa 

kelɩ ka kãrenbiisi la me kãrem nɔɔt ayiiŋa bee nɔɔt yɔkʋ . 

Tɩ nɔk makɩt ka ya baŋ : (pa'alʋk-2-dãan) 

Kɔ’ɔ-be’ere tɩt bã’as. ���� 
  

  

2 Tɔ’ɔm bii la bɔkɩt  

 (extraction du mot) 
 

Gʋlsɩm tɔ’ɔm bii kãne ka ya bɔka tɔ’ɔm la zuk la tilli ka 

kãrem ʋ nɔɔr atã. Kelɩ ka tɔ’ɔm bii la be õ tidãana tilli.  
 

Tɩ nɔk makɩt ka ya baŋ : (pa'alʋk-2-dãan) 

Kɔ’ɔ-be’ere tɩt bã’as. 
 bã’as. ���� 

3 Tɩ bɔk sob biis bane dɩ taaba la 

 (extraction de la syllabe) 
 

Welegɩme sob biis ayi bane dɩ taaba la ka ya bɔɔta, ka ne ya 

gʋlɩsɩ ba ba taaba la tɩŋɩt. Kelɩ ka kãrembiis la kãrem ba nɔɔt 

yɔkʋ yɔkʋ halɩ ka ba tɩ bãŋ ba.  
 

Tɩ nɔk makɩt ka ya baŋ : (pa'alʋk-2-dãan) 

Kɔ’ɔ-be’ere tɩt bã’as. 
 bã’as. 
 bã ���� 
  

   

4 Sob bi-yã'aŋ bee sob bi-raaʋk la bɔkɩt  

 (extraction de la voyelle ou de la consonne) 
 

Gʋlɩsme bi-kãne ka ya bɔɔt ye ya zãmɩs zĩna la. Kelɩ ka 

kãrembiis la kãrem ʋ nɔɔr yɔkʋ yɔkʋ halɩ ka ba tɩ bãŋ ʋ.  
 

La ya’a ẽ sob bi-yã'aŋ welegɩt yela (voyelle): 

Gʋlɩsɩme ʋ ne õ buuri la woo: õ woko (aa), ne õ gĩŋa (a), ne õ 

berɩre (A), ne õ yõorɩ bɔɔlʋgo (ã), bee õ nɔɔrɩ bɔɔlʋgo (a) ...  

Kelɩ ka kãrembiis la kãrem ʋ nɔɔt yɔkʋ yɔkʋ halɩ ka ba tɩ bãŋ ʋ. 
  

Tɩ nɔk makɩt ka ya bãŋ : (pa'alʋk-1-dãan) 
 

La sʋm ye tɩ mi’i kãr ʋŋ ne gʋlɩsʋk.  
La  
 a    aa    A    ã    ãa   a’a ���� 

La ya’a ẽ sob bi-raaʋk bɔkɩt yela (consonne): 

La ya’a ẽne sob bi-raaʋk, tɩ gʋlɩsɩm ʋ adʋas bee papie zuk. Ka 

ne tɩ yʋ’ʋn gʋlɩs ʋ sob bi-raata dooɩ. Ba bʋ tõ’on bɔɔl ʋ yʋ’ʋt 

nanna, ya’a kɛ’ɛ õ dɩnɩ pɔ’a (voyelle). See ka tɩ ɛ sob bi-yã’aŋ 

tɩ ʋ, ka ba tõ’on dɩ taaba, ka ba yʋ’ʋn nan bɔɔle ba yʋ’ʋt. 

Tɩ nɔk makɩt ka ya bãŋ : (pa'alʋk-2-dãan) 
 

Kɔ’ɔ-be’ere tɩt bã’as. (pa'alʋk-2-dãan) 
 bã’as. 
 bã 
 b  ����    

 

ba, bã, baa, bãa, ba’, ba’a, bã’a 

 
 

5   Sob bi-bane dɩ (bɔ’ɔ) taaba la kãrʋŋ 

(syllabation) 

 

Sob bi-sãaŋa ya’a ẽ sob bi-raaʋk : 
 

Som sob bi-yã'as bane ka ba zo mi’i la 

buuri woo dapɛp-tɩta’at la zuk: Ba woga, ba 

gĩmɩse, ba yõorɩ ne ba nɔɔrɩ bɔɔlʋgo, ka ne 

ya kãrem ba nɔɔt yɔkʋ yɔkʋ . 

Gʋlɩsɩme sob bi-raaʋk la adʋas zuk, ka ne ya da kãrem ʋ. 

Nɔkɩme sob bi-raaʋk la ka ya gʋlɩs adʋas zuka, ne ya naa ne 

bi-yã'ase bane zo be dapɛk-tɩta’ata zuk la, ka ke ka ba kãreme 

ba. La sʋm ka kãrensãam la deŋɩm kãrem yɩɩ, ka kãrembiis la 

yʋ’ʋn naan kãrem. 

Sob bi-sãaŋa ya’a ẽ sob bi-yã'aŋ (voyelle) : 

Gʋlɩsɩme bi-yã'aŋ la pa’as bi-raat-sɛbɩne zo be dapɛk-tɩta’ata 

zuk la, ka ke ka ba kareme ba. 

Mɔrɩgeme ka kãrʋŋ bal-kãŋa tat pãŋ. Da ẽŋe ziyãgɩm ne 

kãrʋŋa, kãreme ne la pilim pilim. 

 

Tɩ nɔk makɩt ka ya bãŋ :  

 

  b  t  k  n  s  l  m 

 a  ba ta  ka  na  sa  la  ma  

 aa  baa  taa  kaa  naa  saa  laa  maa 

 ã  bã  tã  kã  na  sã  lã  ma 

 ãa  bãa  tãa  kãa  naa  sãa  lãa  maa 

 e  be  te  ke  ne  se  le  me 

 ee  bee  tee  kee  nee  see  lee  mee 

 i  bi  ti  ki  ni  si  li  mi 

 ii  bii  tii  kii  nii  sii  lii  mii 

 ĩ  bĩ  tĩ  kĩ  ni  sĩ  lĩ  mi 

 ĩi  bĩi  tĩi  kĩi  nii  sĩi  lĩi  mii  

ʋ  bʋ  tʋ  kʋ  nʋ  sʋ  lʋ  mʋ 

ʋʋ  bʋʋ  tʋʋ  kʋʋ  nʋʋ  sʋʋ  lʋʋ  mʋʋ 

 o  bo  to  ko  no  so  lo  mo 

 oo  boo  too  koo  noo  soo  loo  moo 

 ɩ  bɩ  tɩ  kɩ  nɩ  sɩ  lɩ  mɩ 

 ɩɩ  bɩɩ  tɩɩ  kɩɩ  nɩɩ  sɩɩ  lɩɩ  mɩɩ 

6   Tɔ’ɔm la  biis la ɛɛp (pêche aux mots) 
 

Kee ka ba ɛ tɔ’ɔm bi-bane pʋʋɩ ka sob bi-kãne ka ba zãmɩs 

daarɩ na la be. Sãŋ-kãŋa la, asee ka kãrensãama gʋlɩs tabɩlo la 

zuk tɔ’ɔm bi-bane ka kãrembiis la ɛ 

yẽ la. Kee ka ba tɩ tabɩlo la nina 

pa’al gʋlɩs bi-sãaŋa, bee ka ba dẽeʋ 

õ tɩŋɩt. 
 

Tɩ nɔk makɩt ka ya bãŋ : (pa'alʋk-7-

dãan) 

Ɛeme yʋ’ʋra bee tɔ’ɔm biis bane 

mɔt « k » 

kãbe, kãabe, keke, ki, kibat, ãk, tak .... 

 

Gbãʋŋ pʋʋɩ la kãrʋŋ (lecture dans le livre) 

Lakɩme gbãʋŋ la zĩ’i-sɛ’ɛne ka ya ye ya kãrema. So’o woo ya’a 

yẽ la bal la, la sʋm ye kãrensãamba deŋ kãrem yɩɩ. Lina 

yã’aŋa, kãrenbiis la me ne kãrem arakõ, arakõ, la ne sɩŋ ne 

bane mi’i sʋŋa la, ka yʋ’ʋn ta’al bane bʋ sʋŋa la. Sãŋ-kãnna 

la, kãrensãama giligitẽ dooka pʋʋ bɩsɩt ye  

kãrenbiisi la zã’asa dol kãrʋŋ la sʋŋa be. Ke  

ka kãrenbiis la zã’asa yãŋ kãrem gbãʋŋ la  

pʋʋɩ daarɩ na, baa ba ya’a bʋ kãrem berʋgʋʋ,  

la kɛ’ yele. Ka kpemɩsɩ ba ka ba tõ’on tɩn tɔɔn  

ne kãrʋŋa zãmɩsʋka yiri me pa’as.  

3. Gʋlɩsʋk la sɔt 

Dapɛk-tɩta’at la zuk gʋlɩsʋk 
 

1  Some sob bi-sãaŋa berɩrɩ dapɛk-tɩta’at 

la zuk, ka bɔɔs kãrenbiis la ye õ wãnne 

boo ? (See ka kãrensãama la deŋɩm mi’i õ 

ne wãnne wʋ sɛ’ɛl.) 

Pa'alɩme karẽnbiis la bane gʋlɩsɩr ʋ sɛ'ɛm. 

Bɩsɩme « Mam kʋsaal pĩ’ilʋŋ gbãʋŋ » la pʋʋɩ. 

 

2  Some sob bi-sãaŋa nan agola voosɩme ne nu'uk mak pa'al 

kãrenbiis la, ka ba me zãk ba nu’us dol wela.  

 

3  Lina yã’aŋa, some sob bi-sãaŋa dapɛk-tɩta’ata zuk, ka ke ka 

kãrenbiis atã bee anaase me tɩna nɔkɩ ba nu’ubil dolɩs 

kãrensãama ne gʋlɩs bi-sãaŋa tabɩlo la ni, ka ba taaba la 

bɩsɩt.  

 

• Da bɔɔt ye kãrenbiis la zã’asa bãŋ 

gʋlɩsʋka sʋmɩrɩ daat arakõ’o.  

• Da gãŋ nirɩ arakõ ma’a zãmɩsɩt ka basɩ 

õ taaba la. 

• Giligime sõŋe bane bʋ tõ’otẽ zã’asa. 

Adʋas la zuk gʋlɩsʋk 
  

Kee ka kãrenbiis la deŋ bõo yuusɩ ba adʋasnama zut, ka nan 

gʋlɩs sob bi-sãaŋa nina.  

Bɩsɩme gʋlɩsʋka ka sõŋ sɛbɩne bʋ 

yã’aŋɩt sobɩt sʋŋa la. 

 

 
 
 
 
 
 
 
 
 

Gbãʋŋe la gʋlɩsʋk 

 

Ya ya’a yẽ ka adʋas la zugu 

soboka ẽ sʋŋa, kelɩ ka ba nɔke 

ba gbãna la (cahier) me sobe la 

pʋʋɩ. Ne wela me, see ka 

kãrensãama giligit pa’an bane 

bʋ tõ’ota. 

Kelegɩm ka gʋlɩs (dictée) 
 
  

 

Kelegɩm ka gʋlɩs la 

sɩŋetẽ ne sob bi-raat 

bee sob bi-yã’as bee 

tɔ’ɔm bi-gĩmɩs bane 

zã’asa ka ba zo pa’al la, 

ne sɩŋ ne pa’alʋgʋ arakõ tɩ paa pa’alʋgʋ anuu dãan ni. Lina 

yã’aŋa, ba tõ’on maal «kelegɩm ka sob la», ka ba wagɩm 

bɛ’ɛla. La ẽ sʋm ka kãrensãama gãŋɩ õ kelegɩm ka sob la 

«Mam kʋsaal pĩ’ilʋŋ gbãʋŋ» la pʋʋɩ nan. Ba ya’a wʋ bãŋ 

sʋŋa, kãrensãama tõ’on ɛ kãrʋŋ wɛ’ʋŋ-sɛ’ɛ na ne õ maale ba, 

ka ba tõ’on bãŋ sobʋk sʋŋa. 

Kelegɩm ka gʋlɩs la malegɩt: (correction) 

Kee ka kãrensãma gʋlɩs bee kãrenbii kãne mi’i sʋmɩre la 

gʋlɩs «kelegɩm ka sob» la tabɩlo zuk, ka kãrembiis la bɩsɩt 

nina, ne bam meŋ ne gʋlɩs sɛ’ɛla, ka ne ba yʋ’ʋn malege sobɩ 

ba ne tuu ne gʋlɩs tɔ’ɔm bi-sɛba la. Ka ba ya’a tuu berʋgʋ, la 

ẽ sʋm ka ba len gʋlɩs «kelegɩm ka sob» zã’asa ba adʋasɩ bee 

ba gbãʋŋ pʋʋɩ. La nat ye kãrensãama len kɛkɩ ba gʋlɩsʋk la 

bɩse ba malɩgɔ ba sʋm be. 

La ya’a ẽne gɛɛlʋk, be kãrʋŋ, bee «kelegɩm ka gʋlɩs» :  

 

 Nit ya’a tuuge : 

 

 tuut   1 - 5            õ bãŋɩt ẽne      4 

 tuut   6 - 11          õ bãŋɩt ẽne      3b 

 tuut  11 - 16         õ bãŋɩt ẽne      3a 

 tuut  17 - 21         õ bãŋɩt ẽne      2b 

 tuut  22 - 26         õ bãŋɩt ẽne      2a 

 tuut  27 - 31         õ bãŋɩt ẽne      1b 

 tuut  32 - 51         õ bãŋɩt ẽne      1a 

 

 

4. Kãrensãamnam yela 

 

See ka kãrensãamnam zã’asa mɔrɩg ka kãrenbiis wusa wʋm 

kãrʋŋ la võot. Ba ya’a ẽt wela, kãrenbiis la ne kpeŋe ba meŋ 

ka tɩŋ tɔɔn. 
 

Kãrensãam la ne yẽ bãŋɩt pɔ’ɔ, boyela supɛrvizɛɛrɩnama ne 

sõŋɩr ʋ õ tʋʋma la ni. Karẽnsãama tõ’on paam zãmɩsʋk me õ 

kãrensãam taaba ni, bee seminɛɛrnam ni. Yʋʋm woo 

karẽnsãamnam ne dɛ’ɛ zãmɩsʋk ka la tẽe ba bãŋɩt sɛba line 

deŋ ka ba leb tɩ zãmɩsɩ ba kãrendotẽ.  

Mɔrɩgɩme kãrem kʋsaal gʋlɩsʋk sɔya gbãʋŋ la («Guide 

d'orthographe kusaal»). Kãreme ʋ sʋŋa sʋŋa ka bãŋ gʋlɩsʋk 

sɔya la ne dol sɛ'ɛm. 

 

 
 

 

5. Gbãʋŋ-sɛbɩne nat  

 ka kãrensãam tat 

 

Gbãʋŋ-sɛbɩne nat ka kãrensãam tat õ kãrenbiis 

yela la wãna : 
 

• Kãrenbiis la bãŋɩt gbãʋŋ 

 (Fiche d'identification : Animateur) 
 

• Kãrenbiis la benɩm gbãʋŋ 

 (Fiche de présence : Animateur) 
 

• Karẽnbiis la bãŋɩt ma’ap gbãʋŋ ‹Barème›   

 (Fiche d'évaluation : Animateur) 

